
1 Synod Mission Board vawi 178-na an \hu
February 1, 2023 (Nilaini) khan Synod Ramthar Board meeting vawi 178-na chu J.M. Lloyd Hall-ah
an \hu a, Aizawl khawpui chhung a\angin member 33 leh Aizawl khawpui pawn a\angin member 46,
an vaiin member 79 an kal.
Meeting hi Synod Moderator, Rev. Dr. C. Chawnghmingliana'n a kaihruai a, Board Secretary Rev. R.
Lalhmingsanga'n report a pe a, report-ah hian thawktu siam rem chungchang te, Masihi Sangati hnuaia
Evangelist tur mi 10 lak a nih thu te, Presbyterian Hindi Bible School Batch 70-naa zir tur lak a nih thu
te, nikum 2022 chhunga field hrang hranga ringthar 15,576 neih a nih thu te, Rev. Lalsawichhunga,
kum 68, Kawl Christian Fellowship-a rawngbawltuin January 24, 2023-a Stroke avanga Chatuan ram a
pan thu te, Missionary Pi C. Lalhmangaihzuali, kum 54 miin chatuan ram a pan thu te leh November
18-20, 2022 chhunga Missionary Retreat neih a nih thu te tarlan a ni. Tun \umah hian thu ngaihtuah tur
pakua chhawp chhuah a ni

1 Synod Hospital Board vawi 143-na an \hu
February 2, 2023 (Ningani) chawhma dar 10 khan Synod Hospital Board meeting vawi 143-na chu
J.M. Lloyd Hall, Synod Office-ah an \hu a, Aizawl khawpui chhung a\angin member 23 leh Aizawl
khawpui pawn a\angin member 23, an vaiin member  46 an kal.
Meeting hi Synod Moderator Rev. Dr. C. Chawnghmingliana'n a kaihruai a, Board Secretary Dr.
Lal\hakima’n report a pe a. Report-ah chuan January 2023 a\anga pension-a chhuak mi 6 an awm thu te,
Asst. Nursing Superintendent thar neih a nih thu te, Hospital Computerisation kalpui \an a nih thu te,
Audiology & Speech room hawn a nih thu te, Dr. Fraser's clinic chei \hat remtih thu te leh January
2023 chhunga thilpek hrang hrang dawn te tarlan a ni. Tun \umah hian thu ngaihtuah tur 12 chhawp
chhuah a ni.

1 Pro. Pastor Orientation Programme
January 31-February 3, 2023 chhung hian Synod 2022-in Pro. Pastor a lak tharte tan Pro. Pastor
Orientation Programme, Synod Conference Centre-ah neih a ni.
Orientation Programme hi January 31 (Thawhlehni) zan khan hawnna inkhawm neih niin Synod
Moderator, Rev. Dr. C. Chawnghmingliana’n inlawmna leh Keynote Address a sawi a. Orientation
chhung hian subject hrang hrang - Church Administration chungchang te, Pathian Biak Inkhawm
chungchang te, Synod Rules & Regulation chungchang te leh rawngbawlna atana thil pawimawh hrang
hrang te an zir a. February 3 (Zirtawpni) zanah OM te nen inkawm hona neiin Orientation programme
hi khar zui nghal a ni ang.
Tun \um Orientation programme-ah hian Pro. Pastor 13 an tel a, Mission Field leh Manipur Area-a
awmte chu Field Secretary leh Administrative Secretary-ten a \ul anga lo kaihruai tura beisei an ni.
Pro. Pastor Orientation hi Pro. Pastor lak tharte tan kum tina buatsaih \hin a ni.

1 Synod Mission Board
w Missionary tirh chhuah inkhawm neih a ni dawn
February 5, 2023 (Pathianni) chawhnu dar 1:30 hian Mission Vengthlang Kohhran Biak In-ah Synod
Mission Board hnuaia thawk tur Missionary Tirh chhuah inkhawm neih a ni dawn.
Tirh chhuah inkhawm hi Synod Mission Board Secretary Rev. R. Lalhmingsanga'n a kaihruai ang a, Upa
Lal\hahluna Ralte, Coordinator, Synod Mission Board-in Missionary tirh chhuahte inhmelhriattirna a nei
ang a, Rev. Dr. C. Chawnghmingliana, Synod Moderator-in tirh chhuahna hun hmangin thuchah a sawi
ang. Tirh chhuahte a\angin thusawi tawi ngaihthlak a ni bawk ang a. Rev. Dr. K. Lallawmzuala, Executive
Secretary i/c Mission-in \awng\aisakna hun a hmang ang. He hunah hian Synod Choir, Synod Mission
Choir leh Mission Vengthlang Bial Zaipawl te hnen a\angin Pathian fakna hla ngaihthlak a ni ang a. Kum
2023-a Missionary pension-a chhuakte hnenah Citation hlan a ni bawk ang.

Missionary tirh chhuah turte hi mipa 27 leh hmeichhia 22, an vaiin 49 an ni a. January 9-February 3,
2023 chhung khan Missionary Training College (MTC), Mission Vengthlangah Pre-Service Orientation
Training an lo nei tawh a. Orientation training-ah hian an awmna tur chanchin te, rawngbawl dan tur
kal hmang te leh thil pawimawh hrang hrang te an zir a. Tirh chhuah an nih hnu hian an awmna tur
hmun \heuh an pan tawh ang.
Tirh chhuah inkhawm hi Hruaina Eng TV Channel leh Synfo Youtube channel-ah LIVE Telecast tura
ruahman a ni.
w Jharkhand Mission Field
January 27, 2023 (Zirtawpni) khan mi pathum Lal Isua zui turin an inpe a, Believers' Church a\angin
chhungkaw pariat (member 35) kan Kohhranah an inpe a. January 29, 2023 (Pathianni) khan field
chhung hmun hrang hrangah mi 12 Lal Isua zui turin an inpe a, Northern Evangelical Lutheran Church
(NELC) a\angin chhungkaw pakhat (member 4) kan Kohhranah an inpe bawk.
w Karbi Anglong Mission Field
January 29, 2023 (Pathianni) khan Home Mission North huam chhung Zomuantlang Kohhranah mi
paruk Lal Isua zui turin an inpe.
w Arunachal & Assam Mission Field (West)
January 29, 2023 (Pathianni) khan mi pahnih Lal Isua zui turin an inpe.
w Arunachal & Assam Mission Field (North)
January 29, 2023 (Pathianni) khan mi pakhat Lal Isua zui turin a inpe.
w Arunachal & Assam Mission Field (East)
January 29, 2023 (Pathianni) khan mi pahnih Lal Isua zui turin an inpe a, Roman Catholic a\angin
member panga kan Kohhranah an inpe bawk.
w Assam Mission Field
January 29, 2023 (Pathianni) khan mi pahnih Lal Isua zui turin an inpe.
w Siliguri Mission Field
January 28 & 29, 2023 khan mi pasarih Lal Isua zui turin an inpe.
w Delhi Mission Field
January 29, 2023 (Pathianni) khan mi pariat Lal Isua zui turin an inpe.
w Masihi Sangati
February 5, 2023 (Pathianni) zan hian kumin 2023-a a thawh khatna atan Aizawl khawpui chhung
Kohhran 28-ah Masihi Sangati Campaign nei turin Campaigner-te an kal ang.

1 Trust
February 1 - 3, 2023 chhung hian Kahrawt (Karimganj) leh Kawrthah Pastor quarters hmunhma en
felin Pu Lalramenga Royte, JE a kal.

1 K|P
February 1 - 3, 2023 chhung hian Shillong-ah Presbyterian Youth Fellowship(PYF) meeting turin Upa
Johny Lalawmpuia leh Tv. Malsawmdawngliana te an kal.

1 Finance
February 3, 2023 (Zirtawpni) zan hian Bawngkawn Bethel Kohhranah Accounts Training neihpui turin
Upa Lalrosanga Kawlni leh Upa David Lalnunfela te an kal ang.

1 MSSU
February 4, 2023 (Inrinni) hian Ramhlun Venglai Kohhranah Sunday School zirtirtu training neihpui
turin Pu Lalhmunzauva Tlau, Asst. Coordinator leh MSSU Trainer-te, Upa Lalthanchhunga leh Upa
Lalbiakliana te an kal ang a, zan inkhawmah ‘Naupangte hnena rawngbawlna’ thuchah Upa
Lalthanchhunga'n a sawi ang.

1 Social Front
February 4 & 5, 2023 hian Khawbung Bialah Social Front Programme-in Pian pun chungchang Campaign
nei turin Rev. R. Lalengzauva leh Upa Dr. K.C Vannghaka te an kal ang.

1 Synod Relief Fund
Tun hnaia harsatna hrang hrang tawkte hnenah Synod Relief Fund a\angin hetiang hian chhawmdawlna
pek a ni.
S.No Khua Pek chhan Chhungkaw zat Pek zat
1. Teikhang Vanduaina tawk 5 ` 48,000/-
2. Tualpui Damlo 3 ` 24,000/-
3. Kanhmun Vanduaina tawk 1 ` 10,000/-
4. Chhiahtlang Venghlun Damlo 1 ` 8,000/-
5. Sairang Dinthar Damlo 1 ` 8,000/-
6. Khamrang Damlo 1 ` 8,000/-

BELHKHAWM ` 1,06,000/-
January 2023 chhung khan Synod Relief Fund a\angin harsatna hrang hrang tawkte hnenah
` 6,70,000/- sem a ni.

1 FM Zoawi - Aizawl & Lunglei
February 3, 2023 (Zirtawpni) @ 7:30 p.m. :
Fakhla Huang Solo : Gloria Laldinsangi
Thusawi : H.K. Hmingthanzuala - Leviticus leh tunlai khawvel

1 Susamachar Prasaran Programme :
February 5, 2022 (Pathianni) 5:00 pm. :
Group/Choir/Solo : Durtlang Kohhran Masihi Sangati - Halleluia Stuti
Group/Choir/Solo : Hmingtea Tochhawng - A nugra ha kari
Sermon : Rev. P.S. Daniel
Group/Choir/Solo : P.C. Lianhmingthanga - Sahara
Group/Choir/Solo : Bungkawn Masihi Sangati - Ji Uthe

1 Hruaina Eng TV Programme
2.2.2023 (Ningani)  7:00 pm : Sermon - Pu Lalngaihzuala

 8:30 pm : Zir bingna
3.2.2023 (Zirtawpni)  7:00 pm : Sermon - Rev. C. Lalngaihawma

 8:30 pm : Synfo Inleng (Liandingpuii, Maruati, Chris M.S. Dawngkima)
4.2.2023 (Inrinni)  7:00 pm : Sermon

 8:30 pm : Fakna Huang
5.2.2023 (Pathianni)  8:00 am : Weekly Round up

 4:00 pm : Sermon - Upa Lalthahluna Ralte
 8:30 pm : Sermon - Rev. Dr. C. Lalramchhana

6.2.2023 (Thawh\anni) 7:00 pm : Sermon - Dr. Lalthansangi Fanai
 8:30 pm : Hruaina Eng Luang Chhuak

7.2.2023 (Thawhlehni) 7:00 pm : Sermon - Pu L.V. Lalthantluanga
 8:30 pm : Nilai Zan thupui sawi hona

1 Moderator leh Executive Secretary-te Programme:
Rev. Dr. C. Chawnghmingliana : Moderator
February 7 & 8, 2023 Barak Area committee, Silchar
February 9, 2023 Finance Managing committee

Rev. C. Zorammawia : Senior Executive Secretary
February 5, 2023 Ramthar Campaign, Ramthar Veng Kohhran
February 6, 2023 Mizoram Christian College(MCC) commitee leh

Partnership committee
February 7 & 8, 2023 Barak Area committee, Silchar
February 9, 2023 Finance Managing committee
February 10, 2023 Theological Education Board (TEB)

HRIATTIRNA
Missionary Training College (MTC)-ah Bachelor of Missiology (B.Miss) zir duh tan dil theih a ni leh ta.
Dilna Form leh Prospectus hi ` 50/- pein office hun chhungin MTC Office atangin lak chhuah theih a ni e.
Dil thei chin : Class XII pass chin
Dil theih hun chhung : February 9, 2023 (Ningani)
Entrance Test : February 21, 2023 (Thawhlehni), 9:30 a.m @ MTC
Interview : February 24, 2023 (Zirtawpni), 10:30 a.m @ Synod Committee Room-I

Principal
       Missionary Training College

   Mission Vengthlang
Ph. No. 2310157/2301337/9612164982

PATHIAN THU ZIR DUH TAN
Presbyterian Bible School, Mission Veng-ah Certificate in Theology (C.Th) Admission hawn a ni a. Dil
duhte tan a hnuaia tarlan hi hriat tur a ni e.
Admission Form : Office hun chhungin Rs. 10/- a lei theih a ni
Dil hun chhung : April 24, 2023 (Thawh\anni) tlai dar 3 thleng
Dil thei chin : Class VII passed, kum 16 chin, Kohhran dan chhunga awm
Interview : April 28, 2023 (Zirtawpni) chawhma dar 10:00
Class \an hun : May 3, 2023 (Nilaini)
Zir hun chhung : May - August, 2023
Hrechiang duh tan Phone No. 8296035491/9862322112-ah zawhfiah theih a ni.

   Sd/-
 Rev. Lalrinsanga

Principal
Presbyterian Bible School

Rev. V.L. Luaia Hranleh : Executive Secretary
February 6, 2023 Rescue Home committee
February 7, 2023 Hmangaihna In committee leh

College of Nursing Management committee
February 9, 2023 Finance Managing committee
Febraury 11, 2023 Mission Veng Bial Kohhran Hmeichhia Platinum Jubilee hmanpui
February 12, 2023 Bial Kohhran Hmeichhe Inkhawmpui, Chhinga Veng Bial

Rev. Dr. K. Lallawmzuala : Executive Secretary
February 5, 2023 Missionary tirh chhuah inkhawm (Chawhnu) leh

Masihi Sangati Awareness Campaign, Chawlhhmun Kohhran (Zan)
February 6, 2023 Mizoram Christian College (MCC) leh

Partnership committee
February 9, 2023 Finance Managing committee
February 10, 2023 PES committee
February 11 & 12, 2023 Bial Kohhran Hmeichhe Inkhawmpui, Bawngkawn Bial


